
REGLUGERÐ 
um breytingu á reglugerð um samvinnunefnd 

um málefni norðurslóða, nr. 506/1997. 

I. gr. 

2. gr. verður svohljóðandi: 

Umhverfisráðherra skipar samvinnunefndina til fjögurra ára í senn. Í nefndinni eiga sæti 

11 fulltrúar. Tveir skulu skipaðir án tilnefningar, bæði formaður og varaformaður. 

Eftirtaldar stofnanir tilnefna einn fulltrúa hver: 

Hafrannsóknastofnunin, Rannsóknastofnun landbúnaðarins, 

Háskólinn á Akureyri, Stofnun Vilhjálms Stefánssonar, 

Háskóli Íslands, Umhverfisstofnun og 

Náttúrufræðistofnun Íslands, Veðurstofa Íslands. 

Rannsóknarráð Íslands, 

2. gr. 
1. gr. fellur brott. 

3. gr. 
Reglugerð þessi, sem sett er samkvæmt 5. gr. laga um Stofnun Vilhjálms Stefánssonar 

og samvinnunefnd um málefni norðurslóða, nr. 81/1997, með síðari breytingum, öðlast gildi 
við birtingu. 

Umhverfisráðuneytinu, 8. mars 2005. 

F. hr. 

Magnús Jóhannesson. 
Sigríður Auður Arnardóttir, 

3. mars 2005 Nr. 301 

GJALDSKRÁ 
fyrir hreinsun rotþróa á Fljótsdalshéraði. 

I. gr. 

Fyrir hverja húseign innan marka Fljótsdalshéraðs með eigin fráveitu, eða fráveitu sem 

ekki er tengd holræsakerfi í eigu Fljótsdalshéraðs, skal greiða árlegt þjónustugjald, sbr. 5. 

gr. samþykktar um notkun og hreinsun, losun og frágang rotþróa á Fljótsdalshéraði. 

Ef fleiri en ein húseign er tengd rotþró skal þjónustugjaldi deilt með jöfnum hætti á fast- 

eignir, nema ef sýnt er fram á aðra eignar- eða notkunarskiptingu á þrónni. 

2. gr. 

Þjónustugjald samkvæmt 5. gr. skal vera sem hér segir: 

Stærð rotþróar í m? Þjónustugjald 
<4,5 m 1.150 

4.5 — 6,5 m? 11.125

Tæmingargjald fyrir rotþró sem er 6,6 m? eða stærri er kr. 11.750 að viðbættum kr. 2.500 
fyrir hvern byrjaðan rúmmetra umfram 6,6. 

Ef fleiri en ein húseign nýtir rotþró og um er að ræða íbúðarhúsnæði eða sumarbústaði 

sérmetna í fasteignamati, skal aldrei innheimta hærra gjald skv. 1. mgr. en kr. 7.750 af hverri 

húseign. 

Fjárhæð árgjalds miðast við að hreinsibíll þurfi ekki að nota lengri barka en 50 metra. 
Sé vegalengdin meiri er heimilt að krefja eiganda fráveitunnar um álag á þjónustugjaldið 

sem nemur 25%. 

Ofangreind gjöld miðast við vísitölu byggingarkostnaðar í desember 2004 og skal upp- 

færa þau einu sinni á ári eftir vísitölu byggingarkostnaðar í janúar hvert ár, í fyrsta sinn í 

janúar 2006. 

3. gr. 

Gjalddagi og innheimta þjónustugjalds skv. 2. gr. fer fram með sama hætti og á sama 

tíma og álagning fasteignaskatts. Gjöld skv. gjaldskrá þessari er heimilt að innheimta með 

lögtaki og má gera lögtak í hinni skattskyldu eign án tillits til eigendaskipta. Njóta gjöldin 

lögveðréttar í lóð og mannvirkjum næstu tvö ár eftir gjalddaga, með forgangsrétti fyrir hvers 

konar samningsveði og aðfararveði. 

4. gr. 

Gjaldskrá þessi er byggð á samþykkt um hreinsun, losun og frágang rotþróa á Fljótsdals- 

héraði, sbr. 25. gr. laga um hollustuhætti og mengunarvarnir nr. 7/1998 með síðari breytingum 

og var samþykkt af umhverfis- og náttúruverndarnefnd Fljótsdalshéraðs þann 16. febrúar 2005, 

og staðfest af bæjarstjórn Fljótsdalshéraðs 2. mars 2005, til að taka gildi við birtingu. 

Egilsstöðum, 3. mars 2005. 

Anna Björk Hjaltadóttir, umhverfisfulltrúi Fljótsdalshéraðs. 

AUGLÝSING 
um breytingu á námskrá fyrir sérdeildir framhaldsskóla, starfsbrautir. 

1. gr. 

Menntamálaráðherra hefur í samræmi við auglýsingu um gildistöku aðalnámskrár fram- 

haldsskóla nr. 274/1999 og auglýsingu um breytingu á aðalnámskrá framhaldsskóla, brauta- 

lýsingum, nr. 661/2004, staðfest breytta útgáfu gildandi námskrár fyrir sérdeildir framhalds- 

skóla, starfsbrautir, sem kemur í stað samnefndrar námskrár frá árinu 2000. Í námskránni er 

skilgreint allt að fjögurra ára nám á starfsbrautum sérdeilda framhaldsskóla. 

2. gr. 

Framhaldsskólar skipuleggja námsleiðir á starfsbrautum miðað við forsendur nemenda- 

hópsins og sérstöðu hvers skóla. Samsetning námsins og fjöldi eininga í hverri námsgrein 

getur því verið mismunandi eftir skólum og einnig eftir einstaklingum því kennslan er ein- 
staklingsmiðuð bæði er varðar innihald og tímalengd. Hér er sýnt dæmi um útfærslu. Hún 

sýnir einungis hvernig nám á starfsbraut gæti litið út. Hver skóli skilgreinir eigin útfærslu á 

starfsbraut og birtir í skólanámskrá.


